BORD LI JIRREGOLA L-KERA

Magistrat Dr. Noel Bartolo
B.A. M.A.(Fin. Serv.) LL.D.

Seduta tal-llum 29 ta’ April 2022

Carmen Debono
ID 486841M

Vs

Mary Doris D’Amato
ID 850847M

Kawza Numru : 3

Rikors Numru : 41/2020

11-Bord,

l. PRELIMINARI

Ra r-rikors ta’ Carmen Debono ID 486841 M datat 24 ta’ Frar 2020 fejn gie
espost:

1.11i I-esponent hija s-sid tal-garage fl-indirizz 1 Trig il-Madonna tar-Ruzarju,
kantuniera ma’ Triq San Pietru, Wied iz-Zurrieq, limiti Qrendi, liema fond huwa
mikri lill-intimata ghal uzu personali taghha. -L-ahhar skadenza kienet taghalag
fit-18 ta’ Frar 2020.

2. Illi 1-esponenti kienet avzat lill-intimata formalment b’ittra mibghuta fl-10 ta’
Jannar 2020, kopja Dok A, illi m’hiex sejra taccetta izjed kera minghandha in
kwantu I-esponenti ghandha dritt tirrifjuta li jgedded il-kirja a’tenur tal-Artiklu
1531H tal-Kap 16.

3. lzda I-intimata ma accetatx Kkif jidher mill-ittra legali tal-14 ta’ Jannar 2020
kopja Dok B u ddepozitat il-kera I-Qorti kid jidher mill-kopja Dok C tac-cedola



numru 383/2020 fejn gedgha tiddikjara li l-garaxx huwa uzat ghal skop
kummercjali.

4. Ghaldagstant I-esponenti titlob bir-rispett kollu, li prevja kull dikjarazzjoni
necessarja li I-kirja ma tistax tiggedded izjed skond I-Artiklu 1531H Kap 16, li
dan il-Bord jordna I-izgumbrament tal-intimata mill-imsemmi garaxx fi zmien
gasir u perentorju.

Bl-ispejjez.

Ra r-risposta ta’ Mary Doris D’Amato (ID 850847M) datata 8 ta’ Gunju
2020 (fol 14) fejn gie eccepit:

1.1 fl-ewwel lok ir-rikorrenti ghandha tipprova li hija tassew is-sid tal-fond in
kwestjoni.

2. lli fit-tieni lok, ir-rikorrenti ghandha tipprova wkoll li ghamlet id-dikjarazzjoni
causa mortis relattiva kemm -il darba dan il-fond wirtitu.

3. Il bla pregudizzju ghas-suespost, ghall-kuntrarju ta’ dak indikat mir-
rikorrenti, il-fond in kwestjoni mhuwiex garage li jintuza mill-intimata ghal uzu
personali taghha, izda huwa fond li jintuza ghal skop kummercjal, inkluz ghaz-
zamma ta’ taghmir u apparat relatat mas-sajd ghal skop kummercjali u taghmir li
ghandu x’jagsam mal-giti tat-turisti bid-dghajsa minn Wied iz-Zurrieq, u ilu
jintuza ghal dan I-iskop ghal ghexieren ta’ snin. Ghalhekk ma hemm il-lok ghal
zgumbrament.

4. Illi bla pregudizzju ghas-suespost, I-esponenti accettat dan I-istat ta’ fatt u ilha
taccetta I-kera ininterrottament snin twal, u dan anke ghal diversi snin wara li gie
introdott I-Artikolu 1531H tal-Kap. 16 tal-Ligijiet ta’ Malta minnha invokat, u
ghaldagstant hija rrinunzjat ghall-effetti ta’ tali artikolu b’ghemilha. Kien biss
ricentament illi rrifjutat ghal-ewwel darba I-kera, tant li l-esponenti kienet
kostretta tiddepozita I-istess kera taht l-awtorita’ tal-Qorti wara li offrietha lill-
Istess rikorrenti u giet hekk rifjutata.

5. Illi fkull kaz it-talbiet tal-esponenti huma infondanti fil-fatt u fid-dritt, u dan kif
ghandu jirrizulta matul il-kawza.

Salvi risposti ulterjuri.
Ra I-verbali tas-seduti.

Ra l-atti processwali kollha.



Ra t-traskrizzjoni tat-trattazzjoni tal-gheluq tad-difensuri tal-partijiet (fol 133 et
seq)

Ra I-verbal tas-seduta tal-4 ta’ Frar 2022 fejn il-kawza thalliet ghallum ghas-
sentenza.

1. KUNSIDERAZZJONIJIET

Permezz ta’ din il-kawza r-rikorrenti gieghda titlob l-izgumbrament tal-intimata mill-
garaxx 1, Trig il-Madonna tar-Ruzarju, kantuniera ma’ Triq San Pietru, Wied iz-
Zurrieq, limit tal-Qrendi ai termini tal-Artikolu 1531H tal-Kapitolu 16 tal-Ligijiet ta’
Malta. Permezz ta’ ittra bonarja datata 10 ta’ Jannar 2020 (fol 3), l-attri¢i nterpellat lill-
intimata tikkonsenja I-pussess battal u ¢-¢wievet tal-garaxx imsemmi sat-18 ta’ Frar
2020 peress li I-kirja ma kienetx ser terga tiggedded. Min-naha taghha I-intimata
wiegbet b’ittra (fol 4) 1i 1-fond mhuwiex garage izda jintuza ghal skop kummer¢jali u
ilu jintuza hekk ghal ghexieren ta’ snin.

Fl-affidavit taghha (fol 14) r-rikorrenti tispjega li I-fond iddevolva fugha permezz ta’
divizjoni fl-atti tan-Nutar Dottor Daniel Caruana tat-13 ta’ Frar 2014 (Dok D fol 17).
Qabel id-divizjoni, hu r-rikorrenti, in-Nutar Joseph Raphael Darmanin, Kkien
jamministra I-fond u kkonceda I-garage b’kera lil Saviour D’ Amato ghall-uzu personali.
Meta miet Saviour D’ Amato il-kera daret fugq martu, I-intimata Mary Doris D’ Amato.
Xehdet li t-trig fejn jinsab il-garaxx hija fi stat hazin hafna, mhux asfaltata u dan 1-ahhar
il-garage, li kien inghata ghal skop ta’ villegatura u mhux kummercjali, ma kienx
qieghed jintuza. Tghid li I-intimata ma tbieghx hut u ma ggorrx turisti lejn il-Blue
Grotto. Inoltre l-intimata qatt ma hallset kera kummer¢jali biz-zidiet li din kienet
timporta skond il-Ligi ghaliex il-kirja ma kienetx wahda kummer¢jali.

In kontro-ezami fis-seduta tas-26 ta’ Ottubru 2021 xehdet li meta fl-affidavit taghha
galet li I-garaga dan I-ahhar ma kienx ged jintuza hija kienet ged tirreferi ghal dawn I-
ahhar erba snin u meta tghaddi minn hemm ma jkunx miftuh. Tghid illi t-trig hija
mharbta u teskludi li I-garage jista jintuza ghal-hazna ta’ taghmir tas-sajd jew giti.
Tikkonferma li zewg l-intimata kien jiehu t-turisti bid-dghajsa Blue Grotto. Tghid i
wagfet taccetta I-kera ghax riedet tgholli I-kera u taf li I-intimata ghandha permess fuq
isimha ghat-tragitti lejn il-Blue Grotto.

Iben I-attri¢i, Mario Debono, fl-affidavit tieghu (fol 15) ikkonferma li I-garage snin
ilu kien jintuza biex jorqdu I-intimata u uliedha fis-sajf u dan jafu ghaliex kien habib
ma’ wiched mit-tfal tal-intimata izda dan l-ahhar mhuwiex qed isir uzu minnu. Huwa
zied jghid li filwaqt i r-ragel tal-intimat kien igorr it-turisti, l-intimata ma taghmilx dan
ix-xoghol u ma tghix fuq is-sajd izda hija mara tad-dar. In kontro-ezami xehed (fol
106) li I-intimata u uliedha ma kienux juzaw il-kamra ghal ghanijiet kummer¢jali izda
bhala residenza tas-sajf izda meta kien ghaddha minn quddiem il-garage bejn seba’ u
tmien snin ili kien ra I-freezers fih.



Iben l-intimata, Ronald D’ Amato fl-affidavit tieghu xehed (fol 18) i I-kamra kienet
inkriet minn missieru, Saver D’ Amato ghax-xoghol konsistenti fi vjaggi tat-turisti minn
Wied iz-Zurrieq u ghas-sajd. Minhabba x-xoghol tieghu, Saver D’ Amato kien kera
proprju l-ewwel kamra biex ikollu ac¢ess ahjar meta jigi biex jichu u jigbor l-affarijiet
relatati mas-sajd fil-kamra. Ix-xhud ghazel 1-istess linja tax-xoghol ta’ missieru u kien
jaghmel uzu wkoll minn din il-kamra. Wara li gie nieqes missieru 1-permessi tal-garr
tat-turisti daru fuq I-intimata ommu izda llum-il gurnata hemm permessi kemm fuq I-
intimata u fuqu u hutu Charles u Tonio. Il-kera dejjem giet accettata mir-rikorrenti
sakemm ippretendiet li I-intimata u uliedha johorgu mill-fond. Xehed li I-fond gatt ma
ntuza bhala villeggjatura jew garaxx u kkonferma li la hu u lanqas hutu qatt ma kienu
hbieb ta’ Mario Debono. Flimkiem mal-affidavit tieghu pprezenta (i) sensiela ta’ réevuti
tal-kera (fol 22 sa 38) fejn jidher li I-fond kien jigi riferut bhala “kamra”, (ii) it-testment
ta’ missieru Saviour D’ Amato (fol 41) fejn jidher li ulied I-intimata, Tonio, Ronald u
Charles ahwa D’ Amato thallew bhala eredi universali bl-uzufrutt a favur tal-intimata,
(i11) licenzja numru TM/PYD/40/03/056 mahruga minn Transport Malta fisem 1-
intimata minn mill-2004 sal-2021 (fol 44 sa 62), (iv) zewg licenzji tad-dghajjes bin-
numru MMA/PD/90/01/055 v MMA/PD/90/01/065 mahruga mill-Malta Maritime
Authority f"Mejju 2002 (fol 63 u 64) (v) permessi f’isem l-intimata u r-ragel taghha
mahrug mill-Awtorita’ ghat-Trasport Pubbliku (fol 65 sa 75) (vi) licenzja numru
TM/PYD/40/03/355 mahruga minn Transport Malta f’isem Ronald D’Amato minn
mill-2013 sal-2021 (fol 76 sa 83), (vii) licenzja ta’ bastiment tas-sajd f’isem Ronald u
Tonio D’ Amato valida mill-1 ta’ Jannar 2021 sal-31 ta’ Dicembru 2021 (fol 85) u (viii)
ritratti tal-kamra (fol 86 sa 89).

Fix-xhieda tieghu fis-seduta tal-10 ta’ Gunju 2021 ipprezenta r-returns tat-taxxa
tieghu (fol 94 sa 103) u in kontro-ezami xehed li |-intimata ma ggorx turisti u
m’ghanhiex dhul mill-garr tat-turisti izda ghandha l-permessi u ma tuzahomx hi
personali. L-intimata baqghet involuta billi kienet tghin f’affarijiet bhal hasil ta’ life
jackets. Fir-rigward tal-hlas tal-kera xehed li meta ntalbu z-zieda huma dejjem hallsuha.
ll-kamra dejjem intuzat ghax-xoghol tas-sajd u sabiex jinzammu ingenji relatati mal-
ivvjaggar tat-turisti fiha, muturi li minnhom huma ta’ ommu u apparat iehor bhal life
jackets, petrol, nassi u konzijiet. Ikkonferma li d-dghajsa ma titpoggiex fil-kamra.

L-intimata fl-affidavit taghha (fol 21) ziedet mal-affidavit ta’ binha Ronald D’ Amato
li hija kienet tghin lir-ragel taghha fix-xoghol tieghu li kien il-garr tat-turisti lejn il-Blue
Grotto u s-sajd. Wara li miet, hija baqghat tghin lit-tfal taghha li kienu diga jaghmlu 1-
istess tip ta’ xoghol. Peress li hija llum ghandha 73 sena uliedha jghinuha u 1-
maggoranza tax-xoghol isir minnhom. In kontro-ezami fis-seduta tas-26 ta’ Ottubru
2021 xehdet illi hija ghandha 74 sena u ma tmurx bit-turisti, izda t-tfal imorru u langas
tistad izda t-tfal jistadu. Hi tghin lit-tfal billi tnaddaf, tahsel life jackets u ttihom il-cover
tal-frejgatini. Hija sid il-permess imma t-tfal ghandhom ukoll permess. Tghid illi d-dhul
minn negozju jiehdu t-tifel izda Ronald jghix maghha u mid-dhul jghixu t-tnejn.

L-intimata prezentat ukoll affidavit ta’ binha l-iehor Tonio D’Amato (fol 113) li
jaghti verzjoni simili ghal dik ta> ommu u ta’ huh Ronald D’ Amato. Zied li 1-gliegh li
jsir mill-garr tat-turisti jigi dikjarat fit-taxxa tad-dhul minnu izda 1-qliegh jintuza sabiex



hu u ommu ikopru l-ispejjez tal-hajja peress li jghixu flimkien. Flimkien mal-affidavit
tieghu gew esebiti r-returns tat-taxxa tieghu u hlasijiet relattivi (fol 114 sa 129). In
kontro-ezami (fol 131) xehed li wara |-mewt ta’ missieru l-ircevuta bdiet tohrog biss
fuqg ommu. Ommu ma tinzilx bid-dghajsa, la tmur tistad jew tbiegh hut u langas tigbor
jew tiehu turisti 1-Blue Grotto peress li ghandha 74 sena.

Ikkunsidra:-

Illi gabel ma’ I-Bord jghaddi ghall-mertu ta’ dan il-kaz, fir-rigward tal-ewwel zewg
eccezzjonijiet dwar il-prova tat-titlu u d-dikjarazzjoni causa mortis, il-Bord igis li dawn
I-e¢¢ezzjonijiet ghandhom jigu michuda in vista tal-kuntratt ta’ divizjoni tat-13 ta’ Frar
2014 esebit mir-rikorrenti a fol 17.

Fir-rigward tal-mertu, ir-rikorrenti sserrah it-talba taghha ghall-izgumbrament tal-
intimata minn din il-kamra fuq I-Artikolu 1531H tal-Kodici Civili, introdott bl-Att X
tal-2009, li jipprovdi kif gej:

1531H.(1) Fil-kaz ta’ garaxxijiet mikrija qabel I-1 ta’ Gunju 1995 li ma jiffurmawx
parti minn dar mikrija lill-inkwilin bhala residenza ordinarja u li mhumiex meqjusa
bhala fond kummercjali, fin-nuqqas ta’ ftehim li jghid mod iehor ma jkun hemm ebda
dritt ta’ tigdid tal-kirja wara I-1 ta’ Gunju, 2010

Bl-istess Att, il-legislatur ta’ tifsira tal-kelmiet "fond kummer¢jali" ghall-finijiet ta’ kiri,
fl-Artikoli 1525(3):-

"fond kummercjali" tfisser fond urban li mhuwiex dar residenzjali u li hu mikri
primarjament sabiex minnu ssir attivita ghal skopijiet ta’ gligh u fost ohrajn jinkludi,
ufficcju, klinika, fond mikri ghall-bejgh ta’ oggetti jew merkanzija bl-ingrossa jew bl-
imnut, posta fis-suq, mahzen u fond b’licenza ghall-bejgh ta’oggetti, imbejjed, spiriti
jew hwejjeg ta’ ikel jew ta’ xorb, sala ghal rapprezentazzjoni jew fond iehor
principalment uzat ghal xi arti, sengha jew professjoni.

Kwantu ghal x’jikkostitwixxi ‘garaxx’, il-Qorti tal-Appell (Inferjuri) fis-sentenza
Josephine Zahra pro et noe vs Felice Zahra et deciza fit-13 ta’ April 2016, spjegat li:

II-ligi ma taghtix definizzjoni ta’ xi tfisser il-kelma “garaxx”. Ghalhekk ghall-finijiet
tal-Artikolu 1531H tal-Kodici Civili din il-Qorti tagbel mal-Bord li ghandha tinghata
t-tifsira ordinarja tal-kelma, u cjoe’ post fejn titgieghed vettura, dan billi fil-kuntest li
fin il-ligi gieghda tuzaha m’hemm [-ebda raguni [-ghala din il-kelma ghandha
tinftiehem f°xi sens differenti jew addirittura mhux tas-soltu.

1z-zewg eccezzjonijiet ghall-Artikolu 1531H huma jekk (i) il-garaxx ikun jifforma parti
mid-dar residenzjali mikrija lill-inkwilin bhala r-residenza ordinarja tieghu; jew jekk
(i) il-garaxx ikun jikkostitwixxi fond kummer¢jali, fil-parametri tat-tifsira fl-Artikolu
1525(3).



It-tielet eccezzjoni tal-intimata hija propju dwar l-uzu tal-kamra fejn tghid li (i) il-fond
mhuwiex garage u (i1) jintuza ghal skop kummercjali konstitenti f’Zamma ta’ taghmir u
apparat relatat mas-sajd ghal skop kummercjali u taghmir li ghandu x’jagsam mal-giti
tat-turisti bid-dghajsa minn Wied iz-Zurrieq. Fit-trattazzjoni d-difensur tal-intimata
jehid li I-kamra qatt ma giet riferuta bhala garage u l-ircevuta dejjem harget dwar
“kamra f"Wied iz-Zurrieq” li dejjem intuzat b’mod kummer¢jali.

Illi ghalhekk 1-ewwel li jrid jigi stabbilit huwa n-natura tal-kamra. Jekk il-kamra ma
titgiesx bhala garaxx, I-Artikolu 1531H tal-Kap. 16 tal-Ligijiet ta’ Malta li fuqu hija
msejjsa I-azzjoni mhuwiex applikabbli. Fil-fehma tal-Bord il-kamra mertu ta’ dawn il-
proceduri ghandha titqies li nkriet bhala garage. Mir-ritratt esebit a fol 89 (Dok RA 67)
jidher ¢ar li 1-fizjonomija tal-kamra hija dik ta’ garaxx inkluz minhabba I-bieb taghha li
huwa bieb li jintuza ghal garaxxijiet. Inoltre 1-intern tal-kamra huwa simili wkoll ghal
dak ta’ garaxx ¢joe’ ambjent vojt b’raff, li f’dan il-kaz jintuza bhala storage.

Ghalhekk jonqos jigi deciz jekk il-garaxx jikkostitwixxix fond kummer¢jali fil-
parametri tat-tifsira fl-Artikolu 1525(3). Fl-opinjoni tal-Bord il-garaxx ma
Jjikkostitwixxix fond kummer¢jali ghas-segwenti ragunijiet:-

1. Kif jidher mir-ritratti esebiti (fol 86 sa 89), il-garaxx jintuza bhala storage sabiex
jinzammu oggetti relatati mas-sajd aktar milli mall-garr tat-turisti. Id-
definizzjoni ta’ fond kummer¢jali tipprovdi li 1-fond irid ikun mikri sabiex minnu
ssir attivita’ ghal skopijiet ta’ qligh u f’kaz ta’ mahzen irid ikollu licenzja ghall-
bejgh ta’ oggetti. Ma giet prodotta 1-ebda prova li turi li ged isir negozju mill-
garage jew inkella li jintuza bhala mahzen b’licenzja ghall-bejgh ta’ oggetti.

2. Wara |-mewt ta’ Saviour D’Amato l-attri¢i dejjem irrikonoxxiet lill-intimata
Doris D’Amato bhala I-inkwilina tal-garaxx. Jirrizulta mill-provi li I-intimata
mhijiex sajjieda u lanqas ma tbiegh il-hut. Minkejja li ghandha permess f’isimha
sabiex iggorr it-turisti bid-dghajsa hija ma tahdimx dan ix-xoghol u m’ghandha
I-ebda gliegh minnu. L-uniku involviment taghha huwa biss li tghid lit-tfal billi
tnaddaf, tahsel life jackets u ttihom il-cover tal-frejgatini li fil-fehma tal-Bord
mhuwiex bizzejjed biex wiehed iqis i l-garaxx qieghed jintuza b’mod
kummerc¢jali minnha.

3. ll-kirja mhallsa wara 1-2010 ma tirriflettix iz-zidiet introdotti bil-Ligi, ta’ 15%
kull sena bejn Jannar 2010 u Dicembru 2013 u 5% minn Jannar 2014 il-quddiem
stabbiliti ghall-kirjiet kummer¢jali.

4. Ulied I-intimata xehedu li I-garaxx jintuza kemm ghan-negozju taghhom tas-sajd
kif ukoll ghal garr tat-turisti. It-tax returns ma jaghmlux referenza ghax-xoghol
taghhom bhala sajjieda izda biss ghal garr tat-turisti. Gja la darba m’hemm xejn
iddikjarat dwar is-sajd, il-Bord iqis li s-sajd huwa aktar bhala delizzju taghhom.
Hekk kif diga nghad, mir-ritratti esebiti fil-garage jinzammu oggetti relatati mas-
sajd aktar milli mall-garr tat-turisti. Dan ikompli jissostanzja I-fatt li I-garaxx
jintuza ghal skopijiet mhux kummer¢jali.



1. KONKLUZJONL

Ghal dawn ir-ragunijiet, il-Bord gieghed filwaqt li jichad l-e¢¢ezzjonijiet kollha tal-
intimata, jilga’ t-talba attri¢i u jiddikjara li 1-kirja tal-garage 1 Triq il-Madonna tar-
Ruzarju, kantuniera ma’ Triq San Pietru, Wied iz-Zurrieq, limiti tal-Qrendi ma tistax
tiggedded izjed skont 1-Artikolu 1531H tal-Kapitolu 16 tal-Ligijiet ta’ Malta u b’hekk
jordna l-izgumbrament tal-intimata mill-imsemmi garaxx entro terminu perentorju ta’
xahrejn mid-data ta’ din is-sentenza bl-ispejjez kontra I-intimata.

Mogrija.

Dr. Noel Bartolo
Magistrat

Mario Spiteri
Deputat Registratur

29 ta’ April 2022



